
Copperstone Resources bovde ráđđehallamiidda Girona 
Viscariaruvkke ođđasit rahpama olis 
  
Árrageasi áigo Copperstone Resources bovdet ráđđehallamiidda oassin 
biraslohpeproseassas plánejuvvon Girona Viscaria veaikeruvkke ođđaálggaheami olis. Ulbmil 
lea láhčit buori digaštallama buot gullevaš beliiguin. 
 
-Maŋŋá moatti jagi ráhkkaneami ja birášdutkamušaid, de lea dál áigi vuosttaš formála 
ráđđehallamii Copperstone ohcanproseassas. Mii háliidit ásahit rabas ja buori digaštallama 
buot beliiguin ja vuhtiiváldit árvvolaš máhtuid ja oaiviliid guoski čearuin boazodoalu ja sámi 
kultuvrra birra, ja maiddái dieđuid ja oaiviliid eará áššeoamasteddjiin, organisašuvnnain, 
almmolašvuođas ja eiseválddiin. Mii ávžžuhit buohkaid searvat dan demokráhtalaš prosessii 
ja leat veahkkin ráhkadeame buori vuođu dán prošeavttas hábmemii ja daidda 
mearrádusaide mat dađistaga galget dahkkot Eanan- ja birasduopmostuolus, dadjá Anders 
Lundkvist, biras- ja bistevašvuođahoavda Copperstone Resources fitnodagas. 
 
Mii háliidit oažžut ollái áššeoamasteddjiid ja berošteddjiid juo proseassa álggadettiin vai 
máhttit oažžut johtui digaštallama juo árrat. Mii leat ruoŧŧelaš børsenoterejuvvon fitnodat 
mas váldočállingoddi ja bargoveahka leat Gironis ja mii leat gávdnamis bistevaš 
ságastallamiidda, joatká Anders Lundkvist. 
 
25 jagi leat gollan dan rájis go  Viscaria veaikeruvki lei anus, dalle Outokumpu Oy hálddus, ja 
doaibma, mii lea biraslobi ohcamušas, galgá eanaš jođihuvvot eatnamiin mat juo leat 
ávkkástallon ja maidda juo leat dárkilis plánat ruvkedoaimmaid váras. Birasváikkuhusat 
dáidet dasto šaddat viehka unnit ja prošeavttas leat stuorra biraslaš ja servvodatlaš vuoittut. 
  
-Veaikkis lea guovddáš sajádat Ruoŧa ja Eurohpa dálkkádatrievdadeamis. Dat lea 
čoavddaoassi buot elrávdnjefievrrideamis ja stuorra veaikemeriid gávdná sihke el-
mutuvrrain, nugo bieggamilluin, ja beaiveliekkusvuođa vuogádagain. Odne Eurohpa 
importere eanaš oasi veaikkis eará máilmmiguovlluin, mii oaidnit vejolašvuođa gokčat oasi 
dárbbus veikkiin mii lea Ruoŧas, gos mii leat njunnošis teknihkalaš innovašuvnnaid dáfus mat 
ovddidit beaktilis ja birasbuori ruvkedoaimmaid. Copperstones lea áigumuš buvttadit veaikki 
mii lea ráhkaduvvon buot alimus birasvuhtiiváldimiin ja bistevašvuohta lea guovddážis. Lea 
stuora birasovdamunni fas álggahit doaimmaid Viscarias, gos mii báikkis, mas leamaš ruvke 

ja mas lea njuolggu čanastat gálvoruovdemáđidjii mii lea máilmmi buoremus 
dálkkádatváikkuhusaid dáfus, lea vejolašvuohta roggat málmma mas lea stuorra 
veaikemearri bistevaš proseassaid bokte, dadjá Anders Lundkvist. 
 
Min bistevašvuođaáŋgiruššan golgá dego rukses láigi plánejuvvon doaimmain. Mii áigut 
earet eará geavahit vurkenvugiid mat dahket ahte bázahusleajit šaddet lunddolaš oassin 
eatnamii, unnidit erošuvdnaváttisvuođaid ja ovddidit eanansavvoma maŋŋil dikšuma olis, ja 
nu maid ovddida biologalaš eatnatvuođa, muitala Anders Lundkvist. 
 
Čielga ja oinnolaš diehtojuohkima bokte prošeavtta birra doaivu Copperstone Resources 
ráhkadit buori vuođu ávkkálaš digaštallamii Viscaria birra, masa almmolašvuohta háliida 
searvat ja váikkuhit man láhkai plánejuvvon doaibma máhttá hábmejuvvot. Earret vuosttaš 
stuorit ráđđehallančoahkkima, mii máhttá šaddat digitálalaš jus báikkálaš koronaráddjemat 
lea doaimmas, áigu fitnodat bovdet čearuid ja áššeoamasteddjiid ovddasteddjiiguin olles 
ráđđehallanráidui, ja maiddái čađahit oaiviliskosiid, vai buohkain lea áigi ja vejolašvuohta 
gullot. 
 
-Mii geat bargat prošeavttain lea ieža gironalaččat ja Norrbottena ássit, ja mii illudit ja 
čevllohallat leat oassin vuosttaš børsnoterejuvvon fitnodagas Gironis ja vuosttaš ruvke mii 
gávdno báikkis. Viscarias lea vejolašvuohta háhkat birrasiid 250 bargosaji, min ulbmil lea 
doaibma galgá gávdnot ovttas eará beroštumiiguin mat lea guovllus, nugo boazodoaluin ja 
meahcástallandoaimmaiguin Eatnamváris, dadjá báikehoavda Anna Tyni. 
  
- Plánejuvvon doaibma váikkuha álggus geinnodaga Eanamvárrái, dakko dárbbašuvvo ođđa 
geainnu, eanet davásguvlui. Lea vejolaš buoridit geainnu dán bivnnuhis mátkkoštanbáikái, 
loahpaha Tyni. 
 
Sii geat lahkosis orrut ja geaidda dát guoská galget bovdejuvvot ráđđehallančoahkkimiidda 
reivve bokte man das maŋŋá boahtá čálalaš vuođđu ráđđehallamiidda. Ráđđehallanvuođđu 
lea gávdnamis Copperstone Resources webbbáikkis www.copperstone.se. 
 
Bovden ráđđehallančoahkkimii boahtá dasa lassin dahkkot báikkálaš áviissaid annonssain ja 
digitálalaččat, vai almmolašvuođas ja organisašuvnnain lea vejolašvuohta oažžut dieđuid ja 
buktit ovdan sin oaiviliid. 

Oktavuođaolbmot  
 
Anders Lundkvist, Biras- & bistevašvuođahoavda  
anders.lundkvist@copperstone.se             
070-582 63 36 
  
Anna Tyni, Báikehoavda Viscariaprošeavttas 
anna.tyni@copperstone.se 
070-561 46 11 
 
 
 
 
 
Fakta Viascariaruvkke prošeaktaplánaid birra   
  

• Viscariaruvkke nuppádasrahpan maŋŋá 25 jagi, nu unnán lassesisabahkkemiin 
birrasii go vejolaš  

• Veaikemearri lea 1,2 %, mii lea 4-5 geardde eanet go veaikemearri Boiidena 
Aidetruvkkes ja beali stuorit go gaskamearálašsisdoallu globálalaččat. 

• Stuoriduvvon áigumuš buvttadit gitta 3 Mtonna málbmabuktagiid 
mineralreidenbáikkis.   

• Buvttadit veaikekonsentráhta váldobuvttan ja áigumuš buvttadit magnetihta dehálaš 
buohtalasbuvttan.  

• Virgádit birrasiid 250 olbmo buvttadeapmái.  

Copperstone Resources AB lea prospekterenfitnodat mii vuođđuduvvui jagis 2006. 2019:s 
ostojuvvui Viscariagávnnus Gironis ja dasto rievddai fitnodaga strategiija. Viscairaruvkke 
ođđasitrahpamiin lea mis ulbmil šaddat ruvkefitnodahkan mii lea ođđaáigásaš ja mii váldá 
ovddasvástádusa buvttadeaddjin. Gávdnosa alla veaikemearri ja geográfalaš báiki buktá 
buriid eavttuid šaddat dehálaš váldobuvttadeaddjin alladásat veaikkis mii lea 
ovddasvástádusain buvttaduvvon kundariidda mat jođihit globála rievdadusaid 
elektrifiserejuvvon servodahkii. Earret Viscariaruvkke leat  Copperstones moadde eará 
gieđahallankonsešuvnna ja dutkanlobi Árvvetjávrris (Eva, Svartliden, Granliden) ja 
Smedjebackenis (Tvistbogruvan) – buohkat Ruoŧas. Fitnodaga aktia gávppašuvvo Nasdaq 
First North Growth Market (ticker COPP B). Augment Partners lea fitnodaga Certified 
Adviser, info@augment.se, +46 8-604 22 55. 
 
Lassi dieđut Copperstone Resources AB birra, váldde oktavuođa Michael Mattsson, VD, +46 
705 739 777, michael.mattsson@copperstone.se, info@copperstone.se dahje raba  
Copperstones ruoktosiiddu www.copperstone.se 
 
 


